
போதலகாஷ்டகம்

ஜய ஸித்³த⁴ஸுராஸுரலோககு³ரும் கமலாஸநஸம்ஸ்தி²தபாத³யுக³ம் ।
த³ஶபாரமிதாதி³கபத்³மத⁴ரம் ப்ரணமாமி ஸதா³ வரகாருணிகம் ॥ 1॥
ப³ஹுகோடிநராதி⁴பலப்³த⁴வரம் ஜய ஸுஸ்தி²தஸுஸ்தி²தநாத²முநிம் ।
ப⁴வஸாக³ரபாரக³தாதி⁴கரம் ஶரணாக³தஸத்த்வஹிதார்த²கரம் ॥ 2॥
கமலாஸநசாருஸுரூபத⁴ரமமிதாப⁴ததா²க³தமௌலித⁴ரம் ।
கமலோஜ்ஜ்வலபூ⁴ஷிதகா³த்ரவரம் நவபா⁴ஸ்கரஶோப⁴நதீ³ப்திகரம் ॥ 3॥
ம்ரு’து³தாம்ரநகா²ங்கு³லிஶோப⁴முக²ம் ஶஶிபி³ம்ப³ஸமப்ரப⁴ஸௌம்யமுக²ம் ।
ஷட³பி⁴ஜ்ஞகு³ணாகரவந்த்³யதநும் வரஸுஸ்தி²தநூபுரஹாரயுதம் ॥ 4॥
மணிகுண்ட³லமண்டி³தக³ண்ட³யுக³ம் க⁴நக³ர்ஜிததுல்யக³பீ⁴ரருதம் ।
கி³ரிக³ஹ்வரத்³யோதநிவாஸக்ரு’தம் வ்ரு’ஷவாஹநஹம்ஸம்ரு’கா³யுஶதம் ॥ 5॥
ரு’ஷிதே³வக³ணாதி⁴பஸம்ஸ்துதிகம் ஜிநரூபத⁴ராத்மகபோ³தி⁴பரம் ।
த்³விபதோ³த்தமநாத²ஸுராதி⁴பதிம் ப³ஹுஸத்த்வவிமோசநமுக்திகரம் ॥ 6॥
த்⁴வஜச²த்ரஸுஶோபி⁴தவாமகரம் மலயாகி³ரிசந்த³நதூ⁴பரதிம் ।
கமலோத்பலபாடலிதா³மத⁴ரம் ப்ரணமாம்யத² பாடலிவ்ரு’த்³தி⁴கரம் ॥ 7॥
ஜ்வரரோக³விவர்ஜிதகுஷ்ட²ஹரம் ப³ஹுபோ³தி⁴மநாக⁴நப⁴த்³ரகரம் ।
நவது³ர்க³திநாஶநமார்க³ப்ரத³ம் கருணாதத²தாத்³வயவிஶ்வபதிம் ॥ 8॥
இதி ஶ்ரீஆர்யாவலோகிதேஶ்வரஸ்ய போதலகாஷ்டகம் ஸம்பூர்ணம் ॥

